
Annotatsiya: Mazkur maqolada klaster yondashuvi asosida akademik litsey o`quvchilarida

organik kimyo ta’lim jarayonini tashkil etish usullari, uning samaradorligi va o`uvchilar

bilimlarini shakllantiriladi. Klaster yondashuvi ta’limda o‘quv materiallarini tizimlashtirish,

mantiqiy aloqalarni aniqlash va o`quvchilarning ijodiy fikrlash qobiliyatlarini rivojlantirishga

qaratilgan.

Kalit so`zlar: Organika, klaster, shu`ba mavzular, vizual diagrammalar, uglevodorodlar, alkanlar,

alkenlar, alkinlar va h.zo.

Kirish: Organik kimyo – bu uglerod atomidan tashkil topgan moddalarni o`rganuvchi fanidir. Bu

fanda uglerodning boshqa atomlar bilan qanday birikishini va ular qanday xususiyatlarga ega

ekanini o‘rganamiz. Oddiy qilib aytganda, hayotimizdagi ko‘plab narsalar organik kimyo bilan

bog‘liq: oziq-ovqat, kiyim-kechak, dori-darmon, plastik va hokazo.

Klasterdan butun dars davomida, darsning umumiy strategiyasi shaklida, uning barcha

bosqichlarida foydalanish mumkin. Shunday qilib, boshida bolalar o'zlariga tegishli bo'lgan

barcha ma'lumotlarni yozib oladilar. Asta -sekin, dars davomida diagramaga yangi ma'lumotlar

qo'shiladi. Ularni boshqa rangda ajratib ko'rsatish maqsadga muvofiqdir. Bu usul bashorat qilish

va bashorat qilish, to'ldirish va tahlil qilish, asosiy narsani ajratib ko'rsatish qobiliyatini

rivojlantiradi. { 1 }

Ta’limda bunday yondashuvni qo’llash amaliyoti rivojlangan xorijiy mamlakatlar tajribasida

mavjud. Bu borada Xitoy Xalq Respublikasi, Hindiston, Indoneziya, Malaziya, Saudiya

Arabistoni, Birlashgan Arab Amirliklari kabi dunyoning yetakchi mamlakatlarida katta tajriba va

ko’nikma mavjud. Xususan, bu borada Xitoy Xalq Respublikasi tajribasi ahamiyatga molik.

Xitoydagi innovatsion klasterlar asosan Pekindagi Sinxua hamda Shanxaydagi Fudon

universitetlarida tashkil qilingan ilmiytexnik parklar, ilmiy markazlar atrofida

shakillantirilgan.{ 2 }

Klaster yondashuvi asosida organik kimyoni akademik litsey o`quvchilariga o`rgatish o‘quv

materiallarini tizimlashtirishga o`quvchilarning mantiqiy va ijodiy fikrlash qobiliyatlarini

rivojlantirishga yordam beradi. Organik kimyoda klaster yondashuvi asosida ta`lim jarayonini

tashkil etishdan avval. Klaster va klaster yondashuvi o`zi nima ekanligi, uning ma`zmuni va

mohiyati nimalardan iborat ekanligiga alohida to`xtalishimiz lozim. “Klaster” atamasi

fransuzcha so’z bo’lib, o’zbekcha tarjimasi “bog’lam’’, “guruh’’, “to’planish’’ ma’nolarini

beradi. ”Klaster’’ nazariyasining asosi bo’lib Alfred Marshalning XIX asr oxirida yozilgan

“Iqtisodiyot prinsplari’’ nomli asarida (1890) ixtisoslashgan tarmoq sohalarining alohida

hududlarda uyg’unlashishi to’g’risidagi fikr-mulohazalari hisoblanadi. Ta’lim jarayonida amalga

oshiriladigan bu metod puxta o’ylangan strategiya bo’lib undan o’quvchilar bilan yakka tartibda

yoki guruh asosida tashkil etiladigan mashg’ulotlar jarayonida foydalanish samarali natijalarni

keltirib chiqaradi. Klaster yondashuvi — bilimlarni ma’lum bir mavzu yoki tizim atrofida

guruhlash orqali axborotni samarali o‘zlashtirishga qaratilgan pedagogik usuldir. Bu yondashuv

o‘quv jarayonini osonlashtiradi va o`quvchilar uchun murakkab materiallarni tizimli shaklda

tushunishiga yordam beradi.

Klaster yondashuvining mohiyatlari quyidagilardan iborat:

1. Markaziy g‘oyani aniqlash va uni asosiy ma’lumot bilan bog‘lash.

2. O‘zaro bog‘liqlikni ko‘rsatish: asosiy g‘oyani atrofidagi kichik mavzular bilan bog‘lash orqali

umumiy bilimni yaratish.

3. Vizual diagrammalar, jadval va grafiklardan foydalanish.

Klaster yondashuvi asosida organik kimyoni o‘qitish bosqichlari

1. Boshlang‘ich bosqich:

Markaziy mavzuni aniqlash (masalan, "Uglevodorodlar").

Klaster yondashuvi asosida asosiy sinflarni ajratish.

Misol uchun: Markaziy mavzu: Uglevodorodlar.

Sho‘ba mavzular: Alkanlar, alkenlar, alkinlar, aromatik birikmalar.

Mavzularni sinflar (masalan, alkanlar, alkenlar, alkinlar, aromatik birikmalar) bo‘yicha

guruhlash. Bu guruhlar organik kimyo fanida muhim o‘rin tutadi, chunki ular turli kimyoviy

reaksiyalarga kirishish uchun zarur bo‘lgan struktura va xususiyatlarga ega. Ularning guruhlash

usuli o‘ziga xos kimyoviy xususiyatlar va reaksiyalarning prognoz qilishga imkon beradi.

2. Tahlil va guruhlash bosqichi:

Har bir sho‘ba mavzuni xususiyatlari bo‘yicha ajratish.

Jadval va diagramma orqali bog‘liqlikni tushuntirish.Har bir sinfni fizik-kimyoviy xossalari,

sintez usullari va qo‘llanilishi bo‘yicha klasterlarda ajratish

Har bir organik birikma sinfi o‘zining fizik-kimyoviy xususiyatlariga, sintez usullariga va

sanoatdagi qo‘llanilishiga ko‘ra aniq farqlanadi. Bu guruhlar kimyo va sanoat tarmoqlarida

muhim rol o‘ynaydi, chunki ular turli kimyoviy reaksiya va ishlab chiqarish jarayonlariga

asoslanadi..

3. Amaliy bosqich:

O`quvchilarga klaster xaritasini yaratish topshirig‘ini berish.

Klasterga asoslangan muammoli vazifalarni hal qilish.

Misol uchun: O`quvchilar uchun topshiriq: "Uglevodorodlar" mavzusida klaster xaritasini tuzing

va har bir sinfning o‘ziga xos xususiyatlarini ko‘rsating.

4. Mustahkamlash bosqichi:

O‘zaro bog‘liq mavzularni qiyoslash (masalan, alkanlar va alkenlarning reaksion xossalarini

taqqoslash).

Yangi bilimlarni klasterga qo‘shish orqali tahlil qilish.

Klaster yondashuvining afzalliklari

1. Mavzuni tushunishi osonlashtiradi: O‘quvchilar o‘rganayotgan mavzular orasidagi

bog‘liqlikni ko‘rishadi.

2. Ijodiy fikrlashni rivojlantiradi: O`quvchilar mustaqil klasterlar yaratish orqali o‘z bilimlarini

tizimlashtiradilar.

3. Murakkab axborotni tizimlashtiradi: Organik kimyoning murakkab tushunchalari vizual

shaklda ifodalanadi.

4. O‘quv motivatsiyasini oshiradi: Interaktiv usullar orqali o‘quvchilar mavzuga qiziqadi.

Xulosa: Klaster yondashuvi organik kimyo kabi murakkab fanlarni o‘qitishda samarali vositadir.

Bu usul o‘quvchilarning bilimlarini mustahkamlash, ularning tahliliy va mantiqiy fikrlash

qobiliyatlarini rivojlantirishga yordam beradi. Klaster yondashuvi asosida tashkil etilgan ta’lim

jarayoni o‘quvchilarni chuqurroq o‘ylashga undaydi va ularni yangi bilimlarni mustaqil

o‘zlashtirishga tayyorlaydi.

